
Itoitzekiko Elkartasuna taldeko kideak, Irufiean, atzo.

Nazioarteko kanpaldia eginen
dute ltoitzekiko ‘solidarioek’

Haranaren egoera zein den jakinaraztea dute helburu

Miren Iriarte / Irufiea
|

Itoitz herriaren inguruak ezagutarazteko eta Nafarroako
Gobernuak urtegiaren auziari buruz emandako informa-
zioa alderatzeko, kanpaldia antolatu dute Itoitzekiko
Elkartasuna taldeko kideek maiatzaren 12, 13 eta 14an.

Hilaren 13an manifestazioa eginen dute Agoitzen.

ITOITZEKIKO Elkartasun
taldeko solidarioek, Europan
zehar egiten ari diren kanpai-
naren barnean, nazioarteko
kanpaldia antolatu dute
maiatzaren 12, 13 eta
14rako. Solidarioekin bat eki-
menarekin batera, Euskal
Herriko eta Espainiako hain-
bat herritako taldeak bilduko
dira, eta iritziak eta esperien-
tziak trukatuko dituzte elka-
rren artean.

Erdotzain herrian bilduko
dira, Longida haranean, eta
larunbatean manifestazioa
eginen dute Agoitzen, arra-
tsaldeko 18:00etan, udale-
txetik aterata.

Horrela, Itoitzekin Elkarta-
suna taldekoek «indarrak
batu» eta haranaren egoera
zein den jakinarazi nahi dute.

Auzitegi Konstituzionalak
urtegia betetzeari baiezkoa
eman zionetik gertaturikoa
salatu zuten solidarioek kan-
paldia aurkeztean. «Eraba-
kiak aurrekari larria sortu du
Nafarroako eta Espainiako
gobernuentzat; orain, edo-
zein gune natural babesturi
erasotzeko lizentzia badute;
Irati eta Urrobin zuhaitz uga-
ri mozten ari dira, eta Nafa-

rroako ubideko lehenengo
zatiko lurrak desjabetzen
hasi dira».

Nafarroako Gobernua
ezkutatzen ari da ezkerreko
hegalaren egongaiztasuna
salatzen duten txostenak,
solidarioen arabera; «eta
1989ko txosten ofizial horiei
jaramonik egin ezean, jende
eta herri askoren bizia arris-
kuan jarriko dute».

Hala, Nafarroako Gober-
nuak Itoizko urtegiaren ingu-
ruan egindako kanpaina
informatiboa salatu nahi

dute, eta egoera bertatik ber-
tara ezagutzeko eta informa-
zio hori ezeztatzeko aukera
izanen da kanpaldia.

Nafarroako Gobernuak
zabaldutako informazio guz-
tia dela-eta Itoizko urtegiaren
inguruan zalantzak dituzte-
nak bildu nahi dituzte kan-
paldian, eta baita Itoitzen
alde borroka egiteko prest
dagoen jende guztia ere. Gai-
nera, larunbateko manifesta-
ziora joateko deia ere egin
zuten.

Itoitzekiko solidarioek esan
zutenez, haranaren inguruak
erabat militarizaturik dau-
den arren, kanpaldian ez
dago zertan istilurik izan:
«Gure ekintzak beti dira
publikoak eta baketsuak, eta
ez dugu zertan arazorik
izan».

m Metroko bigarren lineako segurtasunean 1.100 milioi
inbertituko dituzte

EUSKO JAURLARITZAKO Garraio Sailak lehiaketa publiko-
ra atera ditu metroko bigarren lineako San Inazio eta Urbi-
naga arteko tunel eta geltokietan suteak atzemateko eta
instalazio elektrikoaren eraikuntza lanak. Lan horiek 1.135
milioi pezetako aurrekontua izango dute. Eskaintzak aur-
kezteko epea ekainaren 12an bukatzen da. Bestalde,
Garraio Sailak igogailu eta aireztatze sistemen instalazioa
adjudikatu berri du. Lanok 607 milioi pezetako aurrekon-
tua dute.

m Meategien inguruko txostenak herritarren artean
egonezina sortu duela esan du Abantoko alkateak

JUAN JOSE MEZCORTA Abantoko alkate sozialistak esan
duenez, Eusko Jaurlaritzak meategietako segurtasunaren
inguruan egin duen txostenak herritarren artean «psikosia»
eragin du. Txosten horren arabera, udalerriko lurrazpiko
hiru galeria hondoratzeko arriskuan daude. Juan Jose
Mezcortak Eusko Jaurlaritzaren eta EAJren jokabidea gai-
tzetsi du. Abantoko alkateak azpimarratu duenez, «ez da
normala meategietako egonkortasunari buruzko ikerketa-
ren ondorioak Udalari baino lehen hedabideei jakinaraztea.
Batez ere, hondoratzeko arriskua duten galerien gainean bi
etxe daudelako».

m Lagun bat hil eta beste lau zauritu egin dira Gordexolan,
auto batek eta furgoneta batek aurrez aurre talka egin
ostean

BILBOKO 63 urteko gizon bat zendu zen atzo Gordexolan,

gidatzen zihoan autoak furgoneta batekin aurrez aurre

talka egin ostean. Autoko gidariaren ondoan zihoan laguna
larri zauritu zen, eta lesio arinagoak izan zituzten atzean
zihoan umeak eta furgonetan zihoazen bi lagunek. Arratsal-
deko 15:00ak baino pixka bat lehenago jazo zen istripua,

Bilboko matrikulako Renault 5 auto baten eta Gasteizko

matrikulako Volkswagen furgoneta baten artean. Zaurituak

Basurtu eta Gurutzetako ospitaleetara eraman zituzten.

Bestetik, Corellan M.L.O. 17 urteko gaztea larri zauritu

zen, hirigunean istripua izan ondoren. Gidatzen zihoan

ziklomotoreak furgoneta bat jo zuen. Gaztea Nafarroako

Ospitalera eraman zuten. Furgonetako gidariak ez zuen

minik hartu.

m Unibertsoa laua da eta ‘Big Bang’-a gertatu ondoren baino

mila handiz handiagoa, kosmologo talde baten arabera
UNIBERTSOA laua da, eta Big Bang-a jazo ondoren baino
mila aldiz handiagoa eta beroagoa, Boomerang proiektuan
parte hartu duen zientzialari talde batek ondorioztatu due-
nez. Teleskopio oso sentikor bat Antartidako zeruan hegaka
jarri zuten balio baten bidez, eta horri esker lortu dituzten
irudien bidez jakin ahal izan dute nolakoa zen espazioa
hasieran. Big Bang-a jazo eta 12.000-15.000 urte geroago
unibertsoa beroa zela diote, eta, horren eraginez, oraindik
nabari daitekeela mikrouhin errainu txiki bat. Mikrouhin
kosmikoen erradiazioen egitura zehazten duten lehenengo
irudiak dira Boomerang proiektuaren bidez lortu dituzte-
nak. Hamasei unibertsitateko hogeita hamasei zientzialarik
hartu dute parte proiektuan, eta Estatu Batuetako, Italiako,
Erresuma Batuko eta Kanadako zenbait erakundek babestu
dute ikerketa.

Kultura Sailak diruz
lagundutako egunkaria

EUSKARAZKO HEDABIDE batek
ondoko lanpostua bete behar du:

Dokumentalista (25 erref.).
ESKATZEN DA:

v’ Dokumentazio zerbitzuan, argazki eta testuen datu baseen
osaketa eta kudeaketa menperatzea.

v Euskalgintza ezagutzea.

v Euskaraz ondo jakitea.

v Ingelesa.

- KONTUAN IZANGO DA: Antzeko lanetan jarduna izatea.

Interesdunek kurrikuluma, argazkia eta harremanetarako telefonoa bidali
maiatzaren 1a baino lehenago helbide honetara:

1887 posta-kutxa
DONOSTIA

Kartazalean lanpostuari dagokion erreferentzi zenbakia zehaztu.

Aukeratutakoei soilik erantzungo zaie.




